Parlament Ewropew
2024-2029

TESTI ADOTTATI

P10 TA(2025)0105
Unjoni Bankarja - rapport annwali 2024

Rizoluzzjoni tal-Parlament Ewropew tat-8 ta' Mejju 2025 dwar 1-
Unjoni Bankarja - rapport annwali 2024 (2024/2055(INI))

IlI-Parlament Ewropew,

wara li kkunsidra r-rizoluzzjoni tieghu tas-16 ta’ Jannar 2024 dwar I-
Unjoni Bankarja - rapport annwali 20231,

wara li kkunsidra s-segwitu tal-Kummissjoni ghar-rizoluzzjoni tal-
Parlament tas-16 ta’ Jannar 2024 dwar 1-Unjoni Bankarja - rapport
annwali 2023,

wara li kkunsidra d-dokument ippubblikat mill-Bank Centrali
Ewropew (BCE) fil-25 ta’ Marzu 2024 bit-titolu “Feedback on the
input provided by the European Parliament as part of its resolution
on Banking Union 2023” (Feedback dwar il-kontribut ipprovdut mill-
Parlament Ewropew bhala parti mir-rizoluzzjoni tieghu dwar I-Unjoni
Bankarja 2023),

wara li kkunsidra r-Rapport Annwali 2023 tal-BCE dwar l-attivitajiet
supervizorji, ippubblikat f’"Marzu 2024,

wara li kkunsidra r-Rapport Annwali 2023 tal-Bord Uniku ta’
Rizoluzzjoni (SRB), ippubblikat fit-28 ta’ Gunju 2024,

wara li kkunsidra l-adozzjoni tad-Direttiva dwar il-Glieda Kontra 1-
Hasil tal-Flus (AMLD)? u r-Regolament dwar il-Glieda Kontra 1-Hasil

GU C C/2024/5706, 17.10.2024, ELI:
http://data.europa.eu/eli/C/2024/5706/0j.

Id-Direttiva (UE) 2024/1640 tal-Parlament Ewropew u tal-Kunsill tal-
31 ta’ Mejju 2024 dwar il-mekkanizmi li ghandhom jigu stabbiliti
mill-Istati Membri ghall-prevenzjoni tal-uzu tas-sistema finanzjarja
ghall-finijiet tal-hasil tal-flus jew il-finanzjament tat-terrorizmu, li
temenda d-Direttiva (UE) 2019/1937, u li temenda u thassar id-
Direttiva (UE) 2015/849 (GU L, 2024/1640, 19.6.2024, ELI:

http://data.europa.eu/eli/dir/2024/1640/0j).


http://data.europa.eu/eli/C/2024/5706/oj
http://data.europa.eu/eli/dir/2024/1640/oj

tal-Flus (AMLR)?, kif ukoll l-istabbiliment tal-Awtorita ghall-Glieda
Kontra 1-Hasil tal-Flus (AMLA)?Z,

wara li kkunsidra l-implimentazzjoni tal-istandards ta’ Basel III,
jigifieri l-adozzjoni ta’ emendi ghad-Direttiva dwar ir-Rekwiziti ta’
Kapital3 u ghar-Regolament dwar ir-Rekwiziti ta’ Kapital4,

wara li kkunsidra l-adozzjoni tar-Regolament Delegat tal-
Kummissjoni (UE) 2024/2795 tal-24 ta’ Lulju 2024 li jemenda r-
Regolament (UE) Nru 575/2013 tal-Parlament Ewropew u tal-Kunsill
fir-rigward tad-data ta’ applikazzjoni tar-rekwiziti ta’ fondi proprji
ghar-riskju tas-suqg?,

wara li kkunsidra 1-pozizzjoni tieghu fl-ewwel gari tal-

24 ta’ April 2024 dwar il-proposta ghal Regolament tal-Parlament
Ewropew u tal-Kunsill li temenda r-Regolament (UE) Nru 806/2014
fir-rigward ta’ mizuri ta’ intervent bikri, kundizzjonijiet ghar-
rizoluzzjoni u l-finanzjament ta’ azzjoni ta’ rizoluzzjoni$,

wara li kkunsidra 1-pozizzjoni tieghu fl-ewwel gari tal-

24 ta’ April 2024 dwar il-proposta ghal Direttiva tal-Parlament
Ewropew u tal-Kunsill li temenda d-Direttiva 2014/59/UE fir-rigward
ta’ mizuri ta’ intervent bikri, kundizzjonijiet ghar-rizoluzzjoni u 1-
finanzjament ta’ azzjoni ta’ rizoluzzjoni’,

Ir-Regolament (UE) 2024/1624 tal-Parlament Ewropew u tal-Kunsill
tal-31 ta’ Mejju 2024 dwar il-prevenzjoni tal-uzu tas-sistema
finanzjarja ghall-finijiet tal-hasil tal-flus jew il-finanzjament tat-
terrorizmu (GU L, 2024/1624, 19.6.2024, ELI:
http://data.europa.eu/eli/req/2024/1624/0j).

Ir-Regolament (UE) 2024/1620 tal-Parlament Ewropew u tal-Kunsill
tal-31 ta’ Mejju 2024 li jistabbilixxi 1-Awtorita ghall-Glieda Kontra 1-
Hasil tal-Flus u 1-Finanzjament tat-Terrorizmu u li jemenda r-
Regolamenti (UE) Nru 1093/2010, (UE) Nru 1094/2010 u (UE)

Nru 1095/2010 (GU L, 2024/1620, 19.6.2024, ELI:
http://data.europa.eu/eli/reqg/2024/1620/0j).

Id-Direttiva (UE) 2024/1619 tal-Parlament Ewropew u tal-Kunsill tal-
31 ta’ Mejju 2024 li temenda d-Direttiva 2013/36/UE fir-rigward tas-
setghat supervizorji, is-sanzjonijiet, il-ferghat ta’ pajjizi terzi, u r-
riskji ambjentali, soc¢jali u ta’ governanza (GU L, 2024/1619,
19.6.2024, ELI: http://data.europa.eu/eli/dir/2024/1619/0j).
Ir-Regolament (UE) 2024/1623 tal-Parlament Ewropew u tal-Kunsill
tal-31 ta’ Mejju 2024 li jemenda r-Regolament (UE) Nru 575/2013 fir-
rigward tar-rekwiziti ghar-riskju ta’ kreditu, ghar-riskju ta’
aggustament tal-valwazzjoni tal-kreditu, ghar-riskju operazzjonali,
ghar-riskju tas-suq u ghall-minimu tal-output (GU L, 2024/1623,
19.6.2024, ELI: http://data.europa.eu/eli/reqg/2024/1623/0j).

GU L 2024/2795, 31.10.2024, ELI:

h r li/r 1/2024/27

wara li kkunsidra 1-pozizzjoni tieghu fl-ewwel qari tal-24 ta’ April
2024 dwar il-proposta ghal Direttiva tal-Parlament Ewropew u tal-
Kunsill li temenda d-Direttiva 2014/49/UE fir-rigward tal-ambitu tal-
protezzjoni tad-depoziti, tal-uzu tal-fondi ta’ skemi ta’ garanzija tad-
depoziti, tal-kooperazzjoni transfruntiera, u tat-trasparenzal,

wara li kkunsidra r-rapport tal-Kumitat ghall-Affarijiet Ekonomici u
Monetarji tieghu tat-23 ta’ April 2024 dwar il-proposta ghal
regolament tal-Parlament Ewropew u tal-Kunsill li jemenda r-
Regolament (UE) 806/2014 sabiex tigi stabbilita Skema Ewropea ta’
Assigurazzjoni tad-Depoziti,

wara li kkunsidra l-proposta tal-Kummissjoni tal-14 ta’ Marzu 2018
ghal Direttiva tal-Parlament Ewropew u tal-Kunsill dwar is-
servizzjanti tal-kreditu, ix-xerrejja tal-kreditu u l-irkupru tal-
kollateral (COM(2018)0135),

wara li kkunsidra r-Rapport tal-Ffames Presidenti tat-
22 ta’ Gunju 2015 bit-titolu “Nikkompletaw 1-Unjoni Ekonomika u
Monetarja tal-Ewropa”,

wara li kkunsidra r-rapport ta’ Enrico Letta tal-10 ta’ April 2024 bit-
titolu “Much more than a market - Speed, security, solidarity:
empowering the Single Market to deliver a sustainable future and
prosperity for all EU Citizens” (Hafna aktar minn suq - Velocita,
sigurta, solidarjeta): insahhu s-Suq Uniku biex iforni futur sostenibbli
u prosperita ghac-Cittadini kollha tal-UE),

wara li kkunsidra r-rapport ta’ Mario Draghi tad-9 ta’ Settembru
2024 bit-titolu “The future of European competitiveness” (Il-futur tal-
kompetittivita Ewropea),

wara li kkunsidra d-dikjarazzjoni tal-Grupp tal-Euro tal-11 ta’ Marzu
2024 dwar il-futur tal-Unjoni tas-Swieq Kapitali, u d-dikjarazzjoni tal-
Grupp tal-Euro tas-16 ta’ Gunju 2022 dwar il-futur tal-Unjoni
Bankarja u s-segwitu taghha mill-Grupp tal-Euro tat-28 ta’ April
2023,

wara li kkunsidra 1-gafas ta’ divulgazzjoni tal-Kumitat ta’ Basel dwar
is-Supervizjoni Bankarja ghall-iskoperturi tal-kriptoassi tal-banek u
ghall-emendi mmirati ghall-istandard prudenzjali tieghu dwar 1-
iskoperturi tal-banek ghall-kriptoassi, it-tnejn ippubblikati fis-17 ta’
Lulju 2024,

wara li kkunsidra l-principji fundamentali tal-Kumitat ta’ Basel dwar
is-Supervizjoni Bankarja ghal supervizjoni bankarja effettiva,
ippubblikati fil-25 ta’ April 2024,

wara li kkunsidra r-Riezami tal-Istabbilta Finanzjarja tal-BCE ta’

Meijju 2024,

wara li kkunsidra 1-Occasional Paper Nru 328 tal-BCE tal-2023 bit-
titolu “The Road to Paris: stress testing the transition towards a net-
zero economy” (It-triq lejn Parigi: stress testing tat-tranzizzjoni lejn
ekonomija newtrali ghall-klima),

wara li kkunsidra l-pubblikazzjoni tal-Bord ghall-Istabbilta
Finanzjarja tad-9 ta’ Novembru 2015 bit-titolu “Principles on Loss-
absorbing and Recapitalisation Capacity of G-SIBs in Resolution”
(Principji dwar il-Kapacita tal-Assorbiment tat-Telf u tar-
Rikapitalizzazzjoni tal-Banek Globali Sistemikament Importanti
f’Rizoluzzjoni),

wara li kkunsidra r-rapport tal-Bord ghall-Istabbilta Finanzjarja tal-
10 ta’ Ottubru 2023 bit-titolu “2023 Bank Failures: Preliminary
lessons learnt for resolution” (Fallimenti Bankarji 2023: Taghlimiet
preliminari mehuda ghar-rizoluzzjoni),

wara li kkunsidra d-Dokument ta” Hidma Nru 24-15 tal-Istitut
Peterson ghall-Ekonomija Internazzjonali tal-25 ta’ Gunju 2024 bit-
titolu “Europe’s banking union at ten: unfinished yet transformative”
(L-unjoni bankarja tal-Ewropa ghaxar snin wara: mhux mitmuma izda
trasformattiva)?,

wara li kkunsidra l-prijoritajiet supervizorji tal-Mekkanizmu
Supervizorju Uniku ghall-2024-2026, ippubblikati f’'Dicembru 2023,

wara li kkunsidra n-nota ta’ rappurtar biannwali tal-SRB lill-Grupp
tal-Euro tat-13 ta’ Mejju 2024,

wara li kkunsidra l-ezitu tal-ezercizzju ta’ trasparenza fl-UE kollha
tal-2023 tal-Awtorita Bankarja Ewropea (EBA), ippubblikat fit-
28 ta’ Lulju 2023,

wara li kkunsidra r-Rapport Specjali 12/2023 tal-Qorti Ewropea tal-
Awdituri tat-12 ta’ Mejju 2023 bit-titolu “Supervizjoni mill-UE tar-
riskju ta’ kreditu tal-banek - [I-BCE zied l-isforzi tieghu izda huma
mehtiega aktar sforzi biex jizdied l-accertament li r-riskju ta’ kreditu
jigi mmaniggjat u kopert b’'mod xieraq”,

wara li kkunsidra d-dikjarazzjonijiet ta’ Claudia Buch, President tal-
Bord Supervizorju tal-BCE, fis-seduti ta’ smigh imwettga mill-
Kumitat ghall-Affarijiet Ekonomici u Monetarji tal-Parlament fil-

21 ta’ Marzu 2024 u fit-2 ta’ Settembru 2024,

wara li kkunsidra d-dikjarazzjonijiet ta’ Dominique Laboureix,

Véron, N., ‘Europe’s banking union at ten: unfinished yet
transformative”, Peterson Institute for International Economics
Working Paper Nru 24-15, Gunju 2024.



President tal-SRB, fis-seduti ta’ smigh li twettqu mill-Kumitat ghall-
Affarijiet Ekonomici u Monetarji tal-Parlament fil-21 ta’ Marzu 2024
u fit-23 ta’ Settembru 2024,

wara li kkunsidra r-rapporti ta’ valutazzjoni tar-riskju tal-Awtorita
Bankarja Ewropea ta’ Lulju 2024 u Dicembru 2024,

wara li kkunsidra r-rizoluzzjoni tieghu tal-14 ta’ Marzu 2019 dwar il-
bilanc bejn is-sessi fin-nomini fis-settur tal-affarijiet ekonomici u
monetarji tal-UE?,

wara li kkunsidra r-rizoluzzjoni tieghu tal-25 ta’ Marzu 2021 dwar it-
tishih tar-rwol internazzjonali tal-euro?,

wara li kkunsidra 1-Artikolu 55 tar-Regoli ta’ Procedura tieghu,

wara li kkunsidra r-rapport tal-Kumitat ghall-Affarijiet Ekonomici u
Monetarji (A10-0044/2025),

billi I-Unjoni Bankarja tinkludi I-Mekkanizmu Supervizorju Uniku, il-
Mekkanizmu Uniku ta’ Rizoluzzjoni, kif ukoll skema Ewropea tal-
assigurazzjoni tad-depoziti li ghad trid tinholoq;

billi 1-objettiv ewlieni tal-Unjoni Bankarja huwa li tissalvagwardja 1-
istabbilta tas-settur bankarju fl-Ewropa u tipprevjeni l-htiega li 1-
banek f’riskju ta’ falliment jigu salvati bil-flus tal-kontribwenti;

billi Unjoni Bankarja kompluta tkun avvanz pozittiv ghac-cittadini u
ghall-ekonomija tal-UE, peress li ttejjeb il-kompetittivita u l-istabbilta
tas-settur bankarju, tnaqqas ir-riskju sistemiku, ittejjeb l-offerta u I-
ghazla tal-konsumatur u toffri aktar opportunitajiet ta’ servizzi
bankarji transfruntiera li jzidu l-access ghall-finanzjament ghall-
unitajiet domestici u ghan-negozji, biex b’hekk jitnaqqgsu l-ispejjez
ghall-klijenti bankarji, filwaqt li jigi zgurat li I-fondi pubblici ma jigux
uzati biex isalvaw lis-settur bankarju; billi r-riskju tal-“kbar wisq biex
ifallu” ghadu ma giex indirizzat bis-shih;

billi I-konkluzjoni tar-riforma tal-oqfsa tal-UE ghall-gestjoni tal-
krizijiet bankarji u l-assigurazzjoni tad-depoziti, li tiffoka b’mod
partikolari fuq il-banek zghar u ta’ dagqs medju, hija fundamentali
sabiex is-settur bankarju tal-Ewropa jinghata sigurta, stabbilta u
reziljenza; billi Unjoni Bankarja kompluta bi skema Ewropea ta’
assigurazzjoni tad-depoziti reali hija kundizzjoni bazika biex jigi
zgurat li ¢c-cittadini jafdaw lill-banek Ewropej;

billi I-frammentazzjoni u n-nuqqas ta’ konsolidazzjoni transfruntiera
tas-settur bankarju tal-UE ged jaffettwaw il-kompetittivita globali
tieghu; billi d-diskrepanza fil-profittabbilta bejn il-banek tal-UE u

GU C 23, 21.1.2021, p. 105.
GU C 494, 8.12.2021, p. 118.



dawk tal-Istati Uniti kibret;

billi settur bankarju b’sahhtu u diversifikat huwa fundamentali biex
isehh it-tkabbir ekonomiku, tizdied il-possibbilta tas-sjieda tad-djar,
jitrawwem l-investiment u l-holgien tal-impjiegi, jigu ffinanzjati 1-
intraprizi zghar u ta’ dags medju (SMEs) u n-negozji godda u tigi
zgurata t-tranzizzjoni lejn ekonomija ekologika u digitali;

billi madwar 80 % tal-finanzjament estern tal-imprizi Ewropej jigi
mill-banek, filwaqt li 20 % biss jigi mis-swieq kapitali; billi 30 % biss
tal-kreditu lill-imprizi fl-Istati Uniti jigi mill-banek, filwaqt li 70 % jigi
finanzjat permezz tas-swieq kapitali, bhall-hrug ta’ bonds minn
kumpaniji jew ishma;

billi -ammont ta’ EUR 356,1 biljun f’self li ma jrendix irregistrat fil-
110 istituzzjoni supervizata fl-2024, meta mgabbel mad-

EUR 988,9 biljun f’self improduttiv irregistrat fil-102 istituzzjonijiet
supervizati fit-tieni trimestru tal-2015, jirrifletti trajettorja sinifikanti
'] isfel, bir-rizultat li l-istokk ta’ self totali li ma jrendix huwa 36 %
tal-livell li kien fih f1-2015; billi jinhtiegu aktar sforzi;

billi f’April 2024, adotta 1-pozizzjoni tieghu dwar ir-riezami tal-qafas
tal-gestjoni tal-krizijiet u tal-assigurazzjoni tad-depoziti;

billi f’April 2024, il-Kumitat ghall-Affarijiet Ekonomici u Monetarji
tieghu adotta rapport dwar il-proposta tal-Kummissjoni biex tigi
stabbilita skema Ewropea ta’ assigurazzjoni tad-depoziti;

billi l-istituzzjonijiet finanzjarji ged jibbazaw dejjem aktar fuq l-uzu
tat-teknologiji tal-informazzjoni u tal-komunikazzjoni (ICT); billi d-
digitalizzazzjoni tal-finanzi tipprovdi opportunitajiet fundamentali
ghas-settur bankarju u gabet maghha avvanzi teknologici sinifikanti
fis-settur bankarju tal-UE permezz ta’ efficjenza akbar fil-forniment
tas-servizzi bankarji u interess akbar fl-innovazzjoni; billi dan johlog
ukoll sfidi, inkluz fir-rigward tal-protezzjoni tad-data, ir-riskji ghar-
reputazzjoni, il-glieda kontra 1-hasil tal-flus, u t-thassib dwar il-
protezzjoni tal-konsumatur; billi s-settur bankarju tal-UE jrid izid ir-
reziljenza cibernetika tieghu biex jizgura li s-sistemi tal-ICT jkunu
jifilhu ghal diversi tipi ta’ theddid ghac-cibersigurta; billi -BCE
bhalissa ged jistudja l-istabbiliment ta’ euro digitali;

billi I-banek tal-UE rrezistew l-impatt tal-aggressjoni Russa; billi
huma ghandhom rwol centrali fl-izgurar tal-implimentazzjoni li
ghaddejja tas-sanzjonijiet kontra r-Russja imposti mill-UE b’reazzjoni
ghall-invazjoni, u tal-konformita maghhom; billi tinhtieg aktar
koordinazzjoni biex tigi evitata ¢c-cirkomvenzjoni tas-sanzjonijiet;

billi t-tibdil fil-klima, id-degradazzjoni ambjentali u t-tranzizzjoni lejn
ekonomija b’livell baxx ta’ emissjonijiet ta’ karbonju huma fatturi li
ghandhom jitqgiesu fil-valutazzjoni tar-riskji fuq il-karti bilancjali tal-
banek, bhala sors ta’ riskji li potenzjalment jistghu jaffettwaw -



investimenti fir-regjuni u fis-setturi kollha;

Kunsiderazzjonijiet generali

1.

Jirrikonoxxi l-progress li sar matul 1-ahhar 10 snin permezz tal-
istabbiliment tal-Mekkanizmu Supervizorju Uniku (MSU) u 1-
Mekkanizmu Uniku ta’ Rizoluzzjoni (SRM); jinnota li I-Unjoni
Bankarja mhux se titlesta minghajr l-istabbiliment tat-tielet pilastru
taghha, l-iskema Ewropea ta’ assigurazzjoni tad-depoziti;

Jitlob lill-Kummissjoni tizgura li t-tlestija tal-Unjoni Bankarja u tal-
Unjoni tas-Swieq Kapitali tibga’ prijorita fundamentali; jenfasizza li
dawn il-progetti joffru lill-unitajiet domestici u lill-SMEs access ghal
finanzjament usa’, inagqsu d-dipendenza qawwija fuq il-kreditu
bankarju biex jitkattru l-investiment u l-holgien tal-impjieqi, izidu l-
istabbilta finanzjarja, inagqsu l-impatt tar-recessjonijiet ekonomici,
jappoggjaw il-kompetittivita, jipprovdu opportunitajiet ta’
investiment addizzjonali, jiffinanzjaw it-tranzizzjoni lejn ekonomija
ekologika u digitali u jisfruttaw il-potenzjal tat-tkabbir tal-UE; jinnota
li - Kummissjoni hija mitluba tqis l-ispecificitajiet tal-mudelli bankarji
differenti, filwaqt li tippreserva kundizzjonijiet ekwi;

Jinnota li 1-htiega li jkun hemm thejjija ghal episodji ta’ stress
bankarju li potenzjalment jistghu jwasslu ghal assalti bankarji bhal
dawk li gew osservati f’xi gurizdizzjonijiet barra 1-UE f’"Marzu 2023, u
l-htiega li tigi zgurata l-istabbilta tad-depoziti;

Jirrimarka li r-reziljenza cibernetika hija element ewlieni ghall-
kompetittivita tas-settur bankarju tal-UE, b’mod partikolari meta
titgies is-sitwazzjoni geopolitika u l-htiega li tigi ppreservata 1-
istabbilta finanzjarja;

Jinnota li UB aktar integrata tghin biex taghmel is-settur bankarju
tal-UE aktar reziljenti, ittejjeb 1-access ghall-kreditu u tnaqqas I-
ispejjez; jinnota li integrazzjoni transfruntiera ahjar tan-negozju
bankarju zzid il-potenzjal ghall-kondivizjoni tar-riskju privat u tizgura
diversifikazzjoni fis-suq bankarju tal-UE; jirrimarka li BU aktar
integrata mhux necessarjament hija l-istess bhal suq bankarju aktar
konsolidat u li hemm beneficcji ghall-kompetizzjoni f’suq bankarju
diversifikat; jenfasizza li Unjoni Bankarja zviluppata b’mod shih
tippermetti li I-banek Ewropej jikbru u jkollhom pozizzjoni ahjar biex
ikunu jistghu jikkompetu fuq livell internazzjonali;

Jesprimi dispjacir ghall-fatt li l-kapacita tal-banek tal-UE li
jiffinanzjaw investimenti kbar hija ristretta minn profittabbilta aktar
baxxa li mhijiex bizzejjed biex tizgura 1-kompetittivita taghhom;
jinnota li d-diskrepanza fil-profittabbilta meta mgabbla ma’
gurizdizzjonijiet ohra hija dovuta kemm ghal fatturi strutturali kif
ukoll regolatorji u jitlob li jsir riezami biex jigi ssimplifikat il-qafas
regolatorju; jinnota li 1-karattru specifiku tas-sistema bankarja tal-



10.

11.

12.

13.

14.

15.

UE, bl-ghadd kbir ta’ banek izghar taghha, jitlob soluzzjonijiet

proporzjonati li jgisu dan u li jkunu mfassla ghall-karatteristici
taghha, minghajr ma jipperikolaw l-istabbilta finanzjarja; jibga’
konxju mir-riskju tal-“kbar wisq biex ifallu”;

Jistieden lill-Kummissjoni tevalwa 1-htiega li tizviluppa ogfsa mmirati
fl-Unjoni Bankarja biex jissahhah l-access ghall-finanzjament mill-
SMEs u min-negozji godda, filwaqt li r-rwol taghhom jigi rikonoxxut
bhala s-sinsla tal-ekonomija tal-UE;

Jesprimi dispjacir ghall-fatt li l-attivita transfruntiera tal-banek tal-
UE ghadha pjuttost limitata, b’'mod partikolari fir-rigward tal-ghoti
ta’ self; huwa ghalhekk tal-fehma li huwa importanti li 1-Unjoni
Bankarja titlesta sabiex jinzamm il-moviment liberu tal-kapital f'suq
intern kompletament integrat;

Jistieden lill-banek tal-UE li ghadhom joperaw fir-Russja jitilqu mis-
suq Russu mill-aktar fis possibbli; jistieden lill-istituzzjonijiet
supervizorji jizguraw li dawk il-banek jipprogressaw malajr bil-hrug
taghhom mis-suq Russu;

Jistieden lill-Kummissjoni tesplora aktar jekk il-holgien ta’
gurisdizzjoni separata ghall-banek tal-UE b’operazzjonijiet
transfruntieral sostanzjali jistax jghin biex titlesta 1-Unjoni Bankarja
jew jekk dan izidx il-frammentazzjoni tas-settur bankarju;

Jinnota li jista’ jigi esplorat li jsir riezami tal-gafas ta’ titolizzazzjoni
biex jissahhu s-swieq Ewropej, kif ukoll l-introduzzjoni ta’ Noti
Garantiti Ewropej bhala strument ta’ finanzjament ta’ rikors doppju
ghall-SMEs ghall-finanzjament fit-tul, filwaqt li jitgiesu r-riskji ghall-
istabbilta finanzjarja;

Jissottolinja li l-litterizmu finanzjarju huwa essenzjali fl-ekonomiji
moderni, billi jikkontribwixxi ghar-reziljenza tas-sistemi bankarji fl-
Istati Membri u jheggeg l-attivita finanzjarja transfruntiera;

Jissottolinja li livell gholi ta’ protezzjoni tal-konsumatur se jwassal
biex l-Unjoni Bankarja tkun aktar reziljenti;

Huwa tal-fehma li 1-Kummissjoni ghandha tiffoka fuq aspetti li
jikkontribwixxu ghall-kisba tal-ghanijiet ta’ digitalizzazzjoni,
modernizzazzjoni, simplifikazzjoni, razzjonalizzazzjoni u zieda fil-
kompetittivita; isostni li ¢-Certezza legali, is-sigurta, il-prevedibbilta u
l-istabbilta huma essenzjali biex il-banek tal-UE jkunu jistghu
joperaw f’kundizzjonijiet favorevoli;

Jinnota li, minbarra s-self tradizzjonali, sorsi varji ta’ finanzjament
jistghu jkunu ta’ benefic¢ju ghat-tkabbir tal-UE u I-kompetittivita tal-
UE, u jirrikonoxxi n-natura ta’ riskju baxx tas-soluzzjonijiet ta’

1

Ir-rapport Draghi, p. 61.

finanzjament garantiti b’assi;

Jinnota l-progress tal-BCE dwar l-euro digitali u d-djalogu
parlamentari li ged isir mal-BCE dwar is-suggett; jifhem ir-rizervi
ezistenti, bhal fir-rigward tal-funzjonalita offline taghha, peress li t-
tranzazzjonijiet offline inaqgsu l-vizibbilta u jfixklu l-prevenzjoni tal-
kriminalita finanzjarja; ifakkar li l-euro digitali ghandu
jikkomplementa, u mhux jissostitwixxi, il-flus kontanti; iqis li d-
decizjoni dwar jekk ghandux jigi introdott euro digitali hija fl-ahhar
mill-ahhar decizjoni politika li trid tittiehed mill-kolegizlaturi tal-UE,
minhabba l-impatt potenzjali profond ta’ din id-decizjoni fuq firxa
wiesgha ta’ ogsma tal-UE, inkluzi l-privatezza, il-protezzjoni tal-
konsumatur, l-istabbilta finanzjarja, il-politika finanzjarja u ogsma
ohra li jmorru lil hinn mill-mandat strett tal-politika monetarja;

Jesprimi dispjacir li xi istituzzjonijiet finanzjarji ma rnexxilhomx
jizguraw bilanc bejn il-generi, specjalment fil-korpi manigerjali
taghhom; jishaq li 1-bilanc¢ bejn il-generi fil-bordijiet u fil-forza tax-
xoghol huwa pozittiv kemm ghas-socjeta kif ukoll ghall-ekonomija;
jistieden lill-istituzzjonijiet finanzjarji jaggornaw fuq bazi regolari 1-
politiki taghhom dwar id-diversita u l-inkluzjoni u jghinu fit-trawwim
ta’ kulturi tax-xoghol sani li jaghtu prijorita lill-inkluzivita; jistieden
lill-entitajiet privati u pubbli¢i jindirizzaw in-nuqqas ta’ diversita u ta’
bilanc bejn il-generi fil-korpi manigerjali tal-istituzzjonijiet
finanzjarji;

Supervizjoni

18.

19.

Jilga’ l-adozzjoni mill-kolegizlaturi tal-pakkett bankarju 1-gdid li
jimplimenta l-istandards ta’ Basel III fl-UE; jinnota n-nuqqas attwali
ta’ carezza dwar l-implimentazzjoni tal-istandards ta’ Basel III f'xi
gurizdizzjonijiet ohra u r-riskju potenzjali ghall-kundizzjonijiet
ekwivalenti fil-livell internazzjonali; jishaq li - Kummissjoni ghandha
tevalwa jekk bidliet immirati jistghux jghinu biex tinzamm il-
kompetittivita internazzjonali tal-banek tal-UE minghajr ma
tiddghajjef ir-reziljenza taghhom; ifakkar li l1-att delegat dwar id-data
tal-applikazzjoni tar-rekwiziti ta’ fondi proprji ghar-riskju tas-suq
ippospona d-data tal-applikazzjoni tal-qafas il-gdid tar-riskju tas-suq
b’sena, ghall-1 ta’ Jannar 2026; jistieden lill-Kummissjoni tivvaluta
jekk id-decizjonijiet ta’ ekwivalenza mehuda mal-gurisdizzjonijiet li
ma jimplimentawx l-istandards ta’ Basel III jehtigux li jigu
riezaminati sabiex tigi ppreservata l-istabbilta finanzjarja tas-settur
finanzjarju tal-UE;

Jirrikonoxxi l-fenomenu dejjem jikber tal-gheluq tal-ferghat tal-banek,
li jikkontribwixxi ghar-riskju ta’ “dezertifikazzjoni tal-banek” f’certi
regjuni, b’impatt partikolarment negattiv fuq ic-cittadini vulnerabbli
li m’ghandhomx access digitali; jenfasizza r-rwol kritiku li ghandhom
il-banek izghar biex jizguraw l-access ghal servizzi bankarji
essenzjali, specjalment fiz-zoni rurali u remoti, u b’hekk jappoggjaw

21.

22.

23.

24.

25.

26.

27.

lill-unitajiet domestici, lill-SMEs u lill-ekonomiji lokali; jinnota li 1-
ispejjez supervizorji gholjin u l-pizijiet regolatorji jistghu joholqu sfidi
sinifikanti ghall-banek izghar; jenfasizza 1-htiega li jigi applikat il-
principju tal-proporzjonalita fis-supervizjoni bankarja, filwaqt li jigi
zgurat li l-intensita tar-regolamentazzjoni tkun adattata ghad-dags,
il-profil tar-riskju u l-mudell tan-negozju tal-istituzzjonijiet, filwaqt li
jitgiesu r-rwol territorjali essenzjali tal-banek izghar u l-karatteristici

Ifakkar li 1-Pakkett Bankarju fih ghadd kbir ta’ mandati ghall-
Awtorita Bankarja Ewropea; jistieden lill-Awtorita Bankarja Ewropea
tirrispetta dawn il-mandati;

Jinnota li, anke fil-qafas regolatorju ezistenti, is-settur bankarju wera
r-reziljenza tieghu waqt l-avvenimenti tas-suq ta’ dawn l-ahhar snin,
u li I-proporzjon medju tal-Grad 1 ta’ Ekwita Komuni baqa’ f’livelli
gholjin, u lahaq il-15,81 %;

Jinnota li I-proporzjon tas-self li ma jrendix baqga’ stabbli fil-livell ta’
2,30 % u l-proporzjon tal-kopertura tal-likwidita kien ta’ 159,39 %;

Jinnota l-livelli differenti ta’ skopertura ghal self li ma jrendix u
jfakkar li hemm Stati Membri li ghandhom livelli ta’ skopertura ta’
madwar 1 % jew sahansitra aktar baxxi, filwaqt li Stati Membri ohra
ghandhom livelli ta’ skopertura li jagbzu 1-4 %; iqis li l-isforzi biex
titnaqqgas l-iskopertura tal-banek Ewropej ghal dan it-tip ta’ self
ghandhom ikomplu bhala prattika tajba ta’ gestjoni tar-riskju;

Jenfasizza l-fatt li kundizzjonijiet makroekonomici negattivi,
diffikultajiet geopolitici u l-izvilupp rapidu ta’ servizzi ta’ pagament
differit jistghu jwasslu ghal deterjorament fil-kwalita tal-assi u
jaffettwaw il-livell ta’ self improduttiv fil-futur; jenfasizza, ghalhekk,
l-importanza ta’ gestjoni tar-riskju prudenti u ta’ provizjonament
xieraq;

Jinnota li 1-livelli attwali ta’ profittabbilta tas-settur bankarju jistghu
jipprovdu opportunita ghal zieda fir-rizervi makroprudenzjali u
jghinu biex tigi pprezervata r-reziljenza tas-settur bankarju; jistieden
lill-Kummissjoni tesplora aktar din l-ghazla u tevalwa bir-reqqga kif
tirrevedi 1-qafas makroprudenzjali, filwaqt li tqis l-impatt potenzjali
fuq ir-rekwiziti kapitali u zzomm f’'mohhha l-kundizzjonijiet ekwi ma’
gurisdizzjonijiet ohra;

Jinnota li s-settur bankarju ghandu rwol fl-appogg ghat-tranzizzjoni
lejn ekonomija digitalizzata u newtrali f'termini ta’ emissjonijiet tal-
karbonju, fid-direzzjonar tal-fondi lejn sorsi ta’ energija rinnovabbli u
fl-appogg ghall-ilhuq tal-objettivi tal-Patt Ekologiku tal-UE u tal-Ligi
tal-UE dwar il-Klima;

Jinnota li I-BCE jqis ir-riskji finanzjarji relatati mal-klima u man-
natura fil-prattiki supervizorji tieghu u jimmonitorja mill-grib ir-riskji

Jilga’ l-idea li jizdied il-kapital ta’ riskju u li jinfetah il-kapital ghall-
finanzjament ta’ kumpaniji li ged jikbru malajr fl-UE; jinnota 1-
impenn tal-President tal-Kummissjoni Ursula von der Leyen li
tipprezenta mizuri ta’ assorbiment tar-riskju halli jkun aktar facli
ghall-banek kummercjali, ghall-investituri u ghall-kapital ta’ riskju li
jiffinanzjaw il-kumpaniji li jkunu ged jikbru malajr!; jinnota li dan irid
isir b’'mod li ma johlogx riskju sistemiku jew periklu morali;

Jilga’ I-holqien ta’ Awtorita gdida ghall-Glieda Kontra 1-Hasil tal-Flus
u l-Finanzjament tat-Terrorizmu, li se tippermetti modi aktar effettivi
ta’ kif jigu miggielda l-hasil tal-flus u l-finanzjament tat-terrorizmu
permezz ta’ supervizjoni diretta ta’ certi entitajiet finanzjarji u
kooperazzjoni ahjar, fluss imtejjeb ta’ informazzjoni bejn 1-
awtoritajiet nazzjonali u koordinazzjoni ahjar fost l-awtoritajiet
responsabbli mill-infurzar tas-sanzjonijiet fl-Istati Membri biex ikunu
jistghu jinghalqu l-lakuni fl-implimentazzjoni ta’ sanzjonijiet immirati;

Jishaq fuq il-htiega li tissahhah ir-reziljenza tal-intermedjarji
finanzjarji mhux bankarji, inkluz billi jitfasslu ghodod regolatorji u
supervizorji specifici; jirrimarka li tali mizuri jridu jiggarantixxu s-
sigurta tas-sistema finanzjarja u jkunu fl-ahjar interess tal-klijent;
jilga’ l-konsultazzjoni tal-Kummissjoni dwar politiki makroprudenzjali
ghal intermedjarji finanzjarji mhux bankarji; jappoggja r-
rakkomandazzjoni tal-Eurosistema li jigu introdotti testijiet tal-istress
ghas-sistema kollha biex jigu identifikati u kwantifikati r-riskji ghar-
reziljenza tas-swieq ewlenin; jistieden lill-Kummissjoni tinvestiga
jekk hemmzx xi diskrepanza fis-sett ta’ ghodod supervizorji, inkluz fir-
rigward tal-potenzjal ta’ krizijiet ta’ likwidita u l-implikazzjonijiet
ghar-riskju sistemiku;

Jinnota li 1-kriptoassi joholqu sfidi u opportunitajiet godda ghas-
sistema finanzjarja izda joholqulha wkoll riskji, u li dawn jehtiegu
attenzjoni mis-supervizuri nazzjonali, iI-MSU u 1-Bord Ewropew dwar
ir-Riskju Sistemiku;

Rizoluzzjoni

32.

Ifakkar li 1-pozizzjoni adottata mill-Parlament f’April 2024 dwar il-
gafas tal-gestjoni tal-krizijiet u tal-assigurazzjoni tad-depoziti tizgura
approcc aktar konsistenti fl-Istati Membri kollha ghall-applikazzjoni
tal-ghodod ta’ rizoluzzjoni u ghall-protezzjoni tad-depoziti sabiex
jissahhu l-istabbilta finanzjarja, il-protezzjoni tal-kontribwenti u 1-
fiducja tad-depozitanti; jinnota li l-banek iz-zghar ghandhom xi

li l-awtoritajiet kompetenti Ewropej u nazzjonali ghandu jkollhom

Von der Leyen, Ursula, L-Ghazla Quddiem I-Ewropa: Linji Gwida
Politici ghall-Kummissjoni Ewropea li jmiss 2024-2029, p. 11.

ghad-dispozizzjoni taghhom ghodod xierqga u sufficjenti biex
jirrispondu b’'mod effettiv ghall-fallimenti tal-banek u
jissalvagwardjaw l-istabbilta finanzjarja, u li 1-banek jehtieg li
joperaw f’ambjent regolatorju effettiv li jrawwem l-izvilupp taghhom;

Jenfasizza l-importanza li tigi pprezervata r-responsabbilta primarja
tal-azzjonisti u tal-kredituri li jgarrbu telf f’kaz ta’ falliment ta’ bank;
jishaq li jrid jigi evitat li wiehed jirrikorri ghall-uzu tal-flus tal-
kontribwenti, u li din ghadha taghlima fundamentali mehuda mill-
krizi finanzjarja globali; jishaq li r-rikapitalizzazzjoni interna tal-
azzjonisti u tal-kredituri trid tibga’ s-sors ewlieni ghall-finanzjament
tar-rizoluzzjoni qabel ma jsir kwalunkwe rikors ghal sorsi ffinanzjati
mill-industrija;

Ifakkar li rekwizit minimu sufficjenti ghall-fondi proprji u
obbligazzjonijiet eligibbli (MREL) huwa krucjali ghal gafas ta’
rizoluzzjoni kredibbli u biex jigi zgurat li l-awtoritajiet ta’ rizoluzzjoni
jkollhom bizzejjed flessibbilta biex japplikaw b’'mod effettiv 1-
istrategiji ta’ rizoluzzjoni mehtiega f’sitwazzjoni ta’ krizi specifika;
jissottolinja li dan ir-rekwizit minimu ghandu jkun bizzejjed biex
jimplimenta b’mod effettiv kwalunkwe wahda mill-istrategiji ta’
rizoluzzjoni inkluzi fi pjan ta’ rizoluzzjoni ta’ bank; ifakkar li 1-qafas
ta’ rizoluzzjoni ghandu jevita li jkun hemm zidiet bla bzonn fil-
kalibrazzjoni tal-MREL u kontribuzzjonijiet sproporzjonati ghall-Fond
Uniku ta’ Rizoluzzjoni;

Jishaq li, jekk jinhargu obbligazzjonijiet eligibbli ta’ bank lil
investituri mhux tal-UE, it-tnizzil fil-valur jew il-konverzjoni ta’ dawn
l-obbligazzjonijiet ghandha tkun infurzabbli b’certezza shiha, sabiex
tigi ssalvagwardjata l-applikazzjoni effettiva tal-ghodod ta’
rizoluzzjoni;

Jinnota li kwalunkwe dipendenza fuq il-flus tal-kontribwenti ghar-
rizoluzzjoni tal-banek, inkluz ghall-appogg tal-likwidita, ghandha tigi
evitata, fir-rispett tar-responsabbilta fiskali u soc¢jali u d-dixxiplina
tas-suq;

Ifakkar li 1-banek jehtieg li jkomplu jissodisfaw l-obbligi taghhom u
jwettqu I-funzjonijiet ewlenin taghhom wara li tigi implimentata
decizjoni ta’ rizoluzzjoni;

Ifakkar fl-importanza li jigi ¢carat ir-rwol tal-BCE bhala fornitur tal-
likwidita fir-rizoluzzjoni, filwaqt li tinghata attenzjoni xierqa lill-
garanziji xierqa u l-mandat tal-BCE;

Jissottolinja t-thabbira tal-SRB li se jzid il-kapacitajiet tieghu ghat-
tnedija ta’ azzjoni ta’ infurzar halli jitnehhew l-impedimenti sostantivi
ghar-rizolvibbilta; jappella ghall-pubblikazzjoni fi tmiem kull ¢iklu ta’
ppjanar ta’ rizoluzzjoni, ta’ lista anonomizzata ta’ impedimenti
identifikati ghar-rizolvibbilta u l-azzjonijiet adottati biex
jindirizzawhom;

Jilga’ r-riezami strategiku tal-“Vizjoni 2028 tal-SRM” mibdi mill-SRB
biex jistabbilixxi 1-ghanijiet fit-tul tieghu, jindirizza sfidi godda u
jkompli jsahhah il-kollaborazzjoni mal-awtoritajiet nazzjonali ta’
rizoluzzjoni u partijiet ikkoncernati ohra; jinnota, b’'mod partikolari, 1-
intenzjoni tal-SRB li jidentifika oqsma fejn is-sostenibbilta tista’ tigi
integrata aktar fl-operazzjonijiet ta’ kuljum u fin-negozju ewlieni
tieghu; jenfasizza 1-htiega li jigu zgurati 1-efficjenza u l-kosteffettivita
fl-implimentazzjoni tal-istrategija 1-gdida;

Jilga’ I-pjan tal-SRB li jissimplifika ¢-ciklu annwali ta’ ppjanar ta’
rizoluzzjoni biex jizgura li dan ikun dejjem aktar efficjenti u jkollu
enfasi akbar fuq l-ittestjar tar-rizolvibbilta tal-banek u 1-
operazzjonalizzazzjoni tal-istrategiji ta’ rizoluzzjoni;

Jilga’ I-fatt li 1-Fond Uniku ta’ Rizoluzzjoni issa nholoq; jitlob li I-Istati
Membri kollha jirratifikaw bis-shih il-Ftehim Emendatorju ghat-
Trattat dwar il-MES, inkluz l-istabbiliment ta’ garanzija ta’
kontingenza komuni ghall-Fond Uniku ta’ Rizoluzzjoni;

Jenfasizza I-htiega ta’ sforzi addizzjonali biex tigi zgurata rizolvibbilta
shiha ghall-banek kollha li jagghu fil-kamp ta’ applikazzjoni tar-
rizoluzzjoni; ifakkar li I-kisba tar-rizolvibbilta ma tistax titgies bhala
“mira mobbli” u ghalhekk jappella ghal aktar standardizzazzjoni u
armonizzazzjoni meta tigi vvalutata r-rizolvibbilta; ifakkar,
madankollu, fir-rwol importanti li ghandhom l-awtoritajiet ta’
rizoluzzjoni nazzjonali fil-valutazzjoni tar-rizolvibbilta;

Assigurazzjoni tad-depoziti

44.

45.

46.

Jissottolinja 1-fatt li I-proposta tal-Kummissjoni li tistabbilixxi skema
Ewropea ta’ assigurazzjoni tad-depoziti ilha li giet ippubblikata mill-
2015, u li x-xenarju nbidel b’'mod sinifikanti minn dak iz-zmien ’l
hawn;

Ifakkar li 1-pozizzjoni tal-Kumitat ghall-Affarijiet Ekonomici u
Monetarji tieghu dwar skema Ewropea ta’ assigurazzjoni tad-depoziti
giet adottata f’April 2024; jinnota li dik il-pozizzjoni tiddevja mill-
proposta tal-Kummissjoni tal-2015 u tadotta approcc gdid; qed
jistenna, u jheggeg lill-Kunsill jmexxi ‘'l quddiem, in-negozjati dwar
skema Ewropea ta’ assigurazzjoni tad-depoziti;

Jinnota li l-iskemi nazzjonali ta’ garanzija tad-depoziti gew introdotti
b’success u wrew il-funzjonalita taghhom f'ghadd ta’ kazijiet;
jissottolinja 1-htiega li jitgiesu karatteristici nazzjonali specifici u li
jigu pprezervati s-sistemi li jiffunzjonaw tajjeb ghal banek izghar li
diga huma fis-sehh f'xi Stati Membri, bhall-iskemi ta’ protezzjoni
istituzzjonali, b’mod li jizgura kundizzjonijiet ekwi fl-Unjoni Bankarja;

o



o o

47. Jaghti istruzzjonijiet lill-President tieghu biex tghaddi din ir-
rizoluzzjoni lill-Kunsill, lill-Kummissjoni, lill-Bank Centrali Ewropew,
lill-Bord Uniku ta’ Rizoluzzjoni u lill-Awtorita Bankarja Ewropea.



